PLKN perlu perubahan menyeluruh

na Menteri, Datuk Seri Najib

Razak untuk mengekalkan
Program Latihan Khidmat Negara
(PLKN) perlu disusuli dengan pelak-
sanaan yang lebih teliti.

Tidak dinafikan program ini mem-
punyai matlamat dan objektif positif
kepada pelatih, apatah lagi ia mem-
babitkan remaja yang memang me-
merlukan bimbingan tambahan da-
lam usia sebegini.

Menurut Pertubuhan Kesihatan
Sedunia (WHOQO), remaja adalah kum-
pulan individu dalam golongan ber-
umur 10 hingga 19 tahun.

Peringkat ini adalah satu fasa per-
ubahan hidup yang membabitkan
perubahan fizikal dan mental yang
berlaku antara zaman kanak-kanak
ke zaman dewasa.

Perubahan dimaksudkan ialah
perubahan menyeluruh iaitu transisi
biologi, sosial dan psikologi. Justeru,

C ADANGAN Timbalan Perda-

dalam keadaan kurang stabil ini, go-
longan itu memerlukan sokongan
tambahan untuk mengatasi sebarang
permasalahan dan kemusykilan, sa-
ma ada berkait langsung atau tidak
dengan perubahan.

Antara konflik paling kerap pada
zaman transisi ini adalah konflik
identiti.

Memikirkan kepentingan mempu-
nyairemaja beridentiti kukuh, PLKN
ditubuhkan pada 2004 sebagai satu
bentuk bantuan sokongan bersifat
kolektif kepada golongan ini. Na-
mun, kontroversi timbul sejak dari
mula pelaksanaannya pada 2004
membuatkan sebilangan ibu bapa gu-
sarkan keselamatan anak mereka ke-
tika di kem.

Hal ini mungkin nampak remeh
jika dibandingkan nisbah kemala-
ngan dengan jumlah keseluruhan pe-
latih yang menghadiri program itu.
Namun, ia membimbangkan ibu ba-

pa memandangkan nyawa dan ke-
sihatan itu tiada gantinya.

Pelaksanaan lebih tersusun dan
meletakkan keselamatan sebagai un-
sur paling penting dalam program ini
mampu meyakinkan ibu bapa untuk
‘menyerahkan’ anak mereka sebagai
pelatih selama tiga bulan dalam prog-
ram itu.

Sesuatu yang ‘nyata’ dan ‘meya-
kinkan’ perlu dilaksanakan segera
untuk mengembalikan keyakinan se-
setengah ibu bapa terhadap program
PLKN.

Penstrukturan semula beberapa
aspek asas program ini perlu di-
fikirkan supaya ia tidak dilihat ha-
nya program ibarat 'melepas batok
di tangga' kerajaan dalam usaha
membentuk penampilan generasi
muda.

Selain itu, kerap didengar rasa ti-
dak puas hati mengenai sejauh mana
program ini mencapai objektifnya.

Dengan meletakkan semangat pat-
riotisme, perpaduan kaum, perwa-
takan positif, meningkatkan sema-
ngat sukarelawan dan melahirkan
generasi muda yang cergas, cerdas
dan berkeyakinan tinggi, pasti tidak
mudah untuk dicapai dalam tempoh
singkat tiga bulan.

Justeru, untuk mencapainya seca-
ra keseluruhan tidak hanya bergan-
tung kepada pengisian program yang
dijalankan.

Perkara tidak formal tetapi pen-
ting perlu turut dijadikan ruang un-
tuk pelatih dilatih. Misalnya, per-
gaulan antara berlainan jantina bo-
leh berlaku tetapi jangan melampaui
batas.

Walaupun hal ini nampak agak
remeh kerana ia tidak berlaku ke-
tika program dijalankan secara for-
mal, ia memberi kesan besar ter-
hadap keberkesanan keseluruhan
program.

Namun, tidak dapat dinafikan
mungkin agak sukar untuk perkara
sebegini dikawal sepenuhnya, apa-
tah lagi ia berkait rapat dengan
personaliti dan cara hidup pelatih.
Tetapi, usaha dan peraturan ter-
tentu boleh dilaksanakan untuk tu-
juan pemantauan lebih menyelu-
ruh.

Apa yang penting, program ini per-
Iu memberi kalau tidak banyak, se-
dikit kesan berpanjangan kepada pe-
latih. :

Jangan pula kerajaan melabur ber-
juta-juta ringgit tetapi tidak menda-
tangkan sebarang hasil.

Pastikan wang yang diperuntuk-
kan untuk program itu bentuk ’pe-
laburan jangka masa panjang’ dan
bukan ‘pembaziran.’

SITI SURIANI OTHMAN,
United Kingdom.



